
PHILIPS DIVX ULTRA USB DVP5160 Philips Cordless Telephone CD5301S

KREDITI 
DO 60 mjeseci !!!

Weather clock radio

*2 godine garancije*

*2 godine garancije*

*2 godine garancije*

139,00 KM
U cijenu uračunat PDV

79,00 KM
U cijenu uračunat PDV

73,00 KM
U cijenu uračunat PDV

144,00 KM
U cijenu uračunat PDV

promotivna 
ponuda

Armije BiH bb - Mokušnice - Zenica
032/462-600, apex@apex.ba, www.apex.ba

Philips – distributer i ovlašteni servis u BiH - 
Megatrend d.o.o. www.megatrend.ba

Philips LCD TV 82cm
32PFL3312/10

REZOLUCIJE DO  1366x768p, HD ready
FORMATI SLIKE: 4:3, 14:9, 16:9
KONTRAST: 7500:1, osvjetljenje 500:1
VRIJEME ODZIVA: 8ms
UGAO VIDLJIVOSTI: 170/170 stepeni
ZVUČNICI: 2x10 RMS, 7-band
ULAZI: 2x HDMI, 2x SCART, S-VIDEO, 
COMPOSITE, COMPONENT, AUDIO

DISPLEJ: 98x67 piksela, 4096 boja, pozadin-
sko osvjetljenje ekrana i tipki
PORUKE: SMS, mogućnost spremanja 50 
SMS poruka
IMENIK: do 50 imena i brojeva
OSTALO: polifona zvona, jedna igrica, Caller 
ID, do 5 slušalica po baznoj stanici

FIKSNI ZIDNI NOSAČ 
ZA TV 23”-32”

FM tuner sa Auto digitalni tuning
Prognoza vremena pomoću termo-
metra i higrometra
Unutrašnji i vanjski termometar, 
bežični prenos do 50m
Digitalni sat sa sa alarmima, poza-
dinsko osvjetljenje

*2 godine garancije*

*5 godina garancije*

1.347,00 KM
U cijenu uračunat PDV

USB PORT ZA PREGLED MULTIMEDIJALNIH SADRŽAJA
PROGRESSIVE SCAN I VIDEO UPSAMPLING ZA POBOLJŠANJE SLIKE
CD, CD-R/RW, SVCD, DVD, DVD+R/RW, DVD-R/RW, USB
DVD, DIVX, WMA, MP3, PCM, JPEG

INTERVIEW SEDMICE

MILENKO KAROVIĆ,

prvi čovjek Omladinskog hora

Krajem septembra Omladinski hor 

Zenica navršio je 15 godina rada. O vri-

jednom jubileju razgovarali smo sa ute-

meljiteljem hora, profesorom Milenkom 

Karovićem.

«Jubilej smo obilježili 30. septembra, 

međutim, glavni koncert za proslavu će 

biti 26. decembra u crkvi Sv. Ilije, crkvi 

koja je u ratu pomogla Omladinskom 

horu, kao i fra Stipan Radić lično. 27. i 

28. decembra održat ćemo revijalne kon-

certe u BNP-u, a čast da otvori koncerte 

imat će Hamdija Kulović, koji nam je kao 

direktor Željezare u ratu takođe puno po-

magao. Koncerti su koncipirani na speci-

fičan način. Na repertoaru će se naći sva 

djela koja je hor izvodio, od Mocartovog 

Rekvijema, do Hendlove Mesije, zatim 

Šubertova Ave Marija, neke božićne pje-

sme, jer je koncert drugi dan Božića. Na 

sakralnom koncertu trebala bi nastupiti 

primadona Radmila Bakočević, koja bi 

trebala otpjevati Ave Mariju sa mladim 

18-godišnjim Ivanom Jelićem. Taj kon-

cert ćemo snimati, a u pregovorima smo 

sa BH Radio1 i BHT1. 

Planirali ste da se kon-
certi 27. i 28.decembra 

sastoje iz dva dijela ?
«U prvom, koji će trajati 40-ak mi-

nuta, radit će Omladinski hor sa svojim 

solistima, a u drugom dijelu će nastupa-

ti solisti Dado Topić, Zdenka Kovačiček, 

Aki Rahimovski, Igor Vukojević, Saša 

Domuz i Emir Nuhanović. Izvešćemo 

Postali smo prepoznatljiv zenički i bh. brand

dvije kompozicije na pomen najvećem 

doajenu sevdalinki, rahmetli Safetu 

Isoviću, sa kojim se hor i proslavio, ali 

i dvije kompozicije na pomen velikom 

pjevaču koji je mnogo uradio za omla-

dinu i djecu - Tošeta Proeskog. Drugi dio 

će uživo pratiti bend Armina Hodžića 

koji je sarađivao zadnjih deset godina 

sa Omladinskim horom». 

Pored priprema za ove 
koncerte imate i redov-

ne nastupe?
«Uvijek radimo mnogo, imamo 

dosta nastupa, koncerata. Nedavno 

smo radili koncert «90 godina Maka 

Dizdara u Sarajevu», 15. novembra 

radimo Kulturnu baštinu Evrope i BiH 

u Jajcu, uskoro se priprema koncert fil-

harmonije sa kompozicijama Indeksa, 

jedan humanitarni koncert u Sarajevu 

7. decembra. Zapravo, nećemo ima-

ti slobodnog dana do januara 2008. 

godine. Tu je i rad na monografiji koju 

rade Nedžad Fejzić, direktor BNP Zeni-

ca i novinarka Lejla Sarajlić». 

Kroz hor je u ovih dece-
niju i po prošlo preko 

2000 mladića i djevojaka, ali prema 
mišljenju ljudi od struke, on nije izgu-
bio na kvalitetu?

«Oko 1950 djevojaka i 150 muš-

karaca prošlo je kroz naš hor. I to je 

grandiozna brojka. Imao sam težnju 

starih članica i članova da pjevaju na 

ovim koncertima. Ipak, to bi bilo pre-

više ljudi na sceni, te smo im zahvalili, 

ali će dobiti pozivnice za koncerte. To 

je ta veza koja je ostala. Imam jedan 

mlad ansambl kojeg moram naučiti. 

Dugo nismo pjevali klasiku, a sad je 

došlo vrijeme da publika čuje i klasiku. 

Da pokažemo da hor može otpjevati i 

modernu muziku ali i klasiku.» 

Iako je Omladinski hor 
skup amatera, čini 

nam se da su oni u mnogo čemu veći 
profesionalci od onih kojim se to 
smatraju?

«To dokazujemo iz dana u dan. Ne-

ovisnost je naš minus koji nas stalno ko-

šta. Međutim, ja sam u ovih 15 godina 

navikao na te nepravde. Vlada ZDK nam 

je izlazila u susret, ali i federalno Mini-

starstvo kulture. Strašno me nerviraju 

sujete pojedinih ljudi, pa ako ne vole 

Milenka Karovića, ne vole automatski ni 

Omladinski hor. Pokušajmo se ponašati 

profesionalno i cijeniti kvalitet.» 

Da nije profesorovog 
kabineta, članovi 

Omladinskog hora ne bi imali gdje ni 
vježbati?

«Vidjeli ste gdje Omladinski hor 

radi. Tri godine sam na poziciji pred-

sjedavajućeg Vijeća općine i nisam ni-

kad dobio nekakve beneficije, čak mi 

je to i minus. Zenica voli Omladinski 

hor, poštuje ga, međutim, nikad niko 

nije učinio ništa konkretno da se riješi 

problem prostora za naš rad. Pomje-

rimo klupe i vježbamo. Sad se pokre-

nulo nešto da se završi jedan objekat. 

Omladinski hor je trenutno najveća 

kulturna institucija u Zenici i ta dje-

ca koja su u horu trebaju dobiti svoje 

mjesto pod suncem», kaže na kraju 

razgovora prof. Milenko Karović.»   

U Kantonalnoj bolnici «Irfan 

dr. Ljubijankić» u Bihaću početkom 

sedmice je urađena prva ugradnja 

vještačkog koljena. Operaciju je uz 

stručni nadzor i pomoć prim.dr. Tari-

ka Kapidžića, šefa Odjela ortopedije 

Kantonalne bolnice Zenica, obavio 

medicinski tim na čelu sa prim.dr. 

Pašagom Begićem. Urađene su uku-

pno četiri ugradnje vještačkog ko-

ljena, a u Kantonalnoj bolnici «Irfan 

dr. Ljubijankić» u Bihaću na opera-

ciju čeka još tridesetak pacijenata. 

Zajedno sa dr. Kapidžićem iz KBZ je 

u Bihaću bila instrumentarka Ner-

mina Zekić. Organizator dolaska ze-

ničkog tima u Bihać i saradnju bila 

Uspjesi zeničkih ljekara

je firme „LIMA-OI“ Zagreb. Dr. Tarik 

Kapidžić, specijalista ortoped u ze-

ničkoj bolnici prvi je u Bosni i Her-

cegovini obavio operaciju ugradnje 

proteza ramena. Iskustva i znanja iz 

Kantonalne bolnice Zenica, gdje se 

radi protetika ramena, kuka, kolje-

na ali i reviziona protetika kao je-

dan od najkomplikovanijih zahvata, 

zenički tim prenio je kolegama iz 

Bihaća. 

Na Mašinskom fakultetu Univer-

ziteta u Zenici nedavno je otvoren 

Centar za izvrsnost u drvopreradi 

«Drvokvalitet BiH».  Projekt «Drvo-

kvalitet BiH» realizovali su Regionalna 

razvojna agencije REZ centralne BiH, 

Vlada ZDK-a, Općina Zenica, Švedska 

agencija za međunarodni razvoj SIDA, 

Univerzitet u Zenici i švicarska organi-

zacija CHF International. U REZ Agenciji 

i Univerzitetu u Zenici vjeruju da će rad 

Centra dovesti do povećanja konku-

rentnosti domaćih drvoprerađivačkih 

preduzeća na ino tržištu. U edukaciju 

Otvoren Centar za 
izvrsnost u drvopreradi

kadrova i nabavku tehnologije za rad 

Centra uloženo je 450.000 KM, od ko-

jih je za kupovinu mašine za obradu 

drveta po CNC tehnologiji izdvojeno 

110.000 KM.

Ahmet Begagić imenovan je od strane Vlade ZDK za direktora Agencije za pri-

vatizaciju ZDK na period do dva mjeseca, koliko je potrebno za završetak procedure 

imenovanja direktora. Dosadašnjem direktoru Begagiću nedavno je istekao ugovor, 

a nedugo zatim raspisan je i konkurs za izbor direktora u narednom mandatu. 

Privatizacija

Iako ukupan broj pacijenata koji ovih dana dolaze u Službu hitne medicinske 

pomoći Zenica nije bitnije promijenjen, struktura oboljenja zbog kojih naši su-

građani traže ljekarsku pomoć znatno je izmijenjena shodno aktuelnim vremen-

skim prilikama. Radnim danima u Hitnoj pomoći dnevno u prosjeku bilježe od 

100 do 120, a vikendom 150, pa i više pacijenata. U strukturi oboljenja ovih dana 

povećan je broj oboljelih od respiratornih bolesti, među kojima su akutna virusna 

ili bakterijska oboljenja, te pogoršanja hroničnih oboljenja disajnih puteva. 

Hitna pomoć

Kantonalna agencija za privatizaciju ZDK formirala je komisiju koja je izradi-

la ugovor o ustupanju prava i obaveza preduzeća «Krehić» d.o.o. koje njen vlasnik 

Ahmet Krehić ima u Industriji pekarstva - Inpek Zenica, na novog vlasnika kompani-

ju «Klas» iz Sarajeva. Ugovor kojim bi sarajevski «Klas» postao novi vlasnik najvećeg 

proizvoðača hljeba na području srednje Bosne, mogao bi biti potpisan uskoro. 

Inpek

Vijeće općine Zenica odobrilo je raspisivanje javnog konkursa za prodaju gra-

đevinskog zemljišta na Trgu rudara u Zenici, ukupne površine 7.663 kvadratnih 

metara, na kojem će biti sagrađeni poslovni prostori korisne površine 25.000 

kvadratnih metara. Zaključkom Vijeća određena je i početna cijena zemljišta u 

visini od 300 maraka. Naknada po osnovu rente utvrđena je u iznosu od 48 KM, 

a naknada po osnovu uređenja gradskog građevinskog zemljišta u iznosu od 32 

KM po kvadratnom metru izgrađenog poslovnog prostora. 

Trg rudara

Na svečanoj ceremoniji pripad-

nicima policije uručena je oprema, 

motorna vozila i sredstva veze vrijed-

na 1,3 miliona maraka, nabavljeni iz 

kapitalnih ulaganja ZDK za potrebe 

MUP-a ZDK. Policija ZDK je dobila pet 

transportera tzv.marica, jedno putnič-

Za opremanje MUP-a ZDK 
dva miliona maraka

ko vozilo, deset motora, auto dizalicu, a 

uskoro se očekuje  dostava već plaćenih 

dva terenska i jednog putničkog vozila, 

za što je u ovoj godini po sistemu staro 

za novo, izdvojeno 517.000 maraka. 

Održana je prezentacija novouređene 

prijavnice i Operativnog centra MUP-a. 

Na području ZDK eg-

zistira pet prerađivačkih 

kapaciteta za preradu mli-

jeka, od čega su tri mlje-

kare i dva kapaciteta tipa 

zanatskih radnji. Ukupna 

godišnja prerada mlije-

ka u ovih pet kapaciteta 

je oko 11 miliona litara. 

Najveći prerađivač mlijeka 

u ZDK-a je “ZIM - Zenička industrija 

mlijeka” koja godišnje preradi oko pet 

miliona litara mlijeka, što je 30 posto 

iskorištenosti instaliranih kapaciteta. 

Maglajski “Saraj Milk” prerađuje četiri 

ZIM vodeći 
prerađivač mlijeka

miliona litara mlijeka, dok “Eko - milk” 

iz Žepča godišnje preradi oko milion 

litara mlijeka. “Sir Dedić” i “Lemeš” 

d.o.o. godišnje prerađuju oko 400.000, 

odnosno 300.000 litara mlijeka. 

Opća gimnazija u Zenici proslavila je 7. novembra 62. rođendan. Ova škola usta-

novljena je 7. novembra, 1945. godine i tada je imala pet razreda i devet odjelje-

nja. Kroz ovu školu prodefilovalo oko 6.500 učenika, dok se ove godine ispraća 60. 

generacija maturanata Opće gimnazije. Trenutno školu pohađa 630 učenika koji su 

raspoređeni u 24 odjeljenja. U Općoj gimnaziji zaposleno je 37 nastavnika. 

Mladi
Ured premijera ZDK objavio je javni oglas za izbor članova Savjetodavnog 

odbora mladih Vlade ZDK, u koji se bira 11 članova na mandatni period od dvi-

je godine. Među uslovima za članstvo predviđeno je da kandidati budu životne 

dobi od 15 do 35 godina, da imaju iskustvo i rezultate u društvenom angažmanu 

i u problemima mladih, da iskažu spremnost da poslove obavljaju volonterski, 

sposobnost za timski rad, te kreativne komunikacijske sposobnosti. 

Opća gimnazija

Rudari Rudnika mrkog uglja Zenica u 

oktobru su iskopali 28.286 tona uglja, što 

je 81 posto od plana za taj mjesec. Naj-

veću proizvodnju u oktobru su ostvarili 

rudari pogona «Stara jama» koji su s isko-

panih 11.611 tona mjesečni plan ostva-

rili u obimu od 86 posto. Rudari pogona 

Rudari RMU Zenica u oktobru 
iskopali 28.286 tona uglja

«Raspotočje» proizveli su 11.524 tone ili 

92 posto planirane proizvodnje, dok je 

u pogonu «Stranjani» prošlog mjeseca 

proizvedeno 5.150 tona, što je 57 posto 

od planiranih količina uglja. Plan proi-

zvodnje uglja u novembru, u tri pogona 

RMU «Zenica» iznosi 34.200 tona. 

Kompanija Henkel donirala je 

Javnoj ustanovi Dom-porodica Zenica 

6.000 eura. Novac će biti iskorišten 

za renoviranje čitaonice i biblioteke u 

ovoj ustanovi za djecu bez roditeljskog 

staranja. Branku Dilberu, direktoru 

«Dom-porodice», ček je uručila Dani-

jela Musa iz kompanije Henkel Croatia. 

“Sretni smo što je naš dom dobio ova-

ko vrijednu donaciju, koja će nam biti 

Dom-porodica

od velike koristi u našem daljem radu 

na obrazovanju i edukaciji djece”, ka-

zao je direktor doma Branko Dilber. 

Članovi Eko-

loške sekcije 

Srednje eko-

nomske škole u 

Zenici uputili su 

poruku bh. poli-

tičarima u kojoj 

od njih traže da 

obezbjede kvali-

tetno obrazovanje u našoj zemlji, te da 

mladi žive u zdravoj životnoj sredini. „U 

svom radu ugledajte se na Alla Gora, 

bivšeg potpredsjednika Sjedinjenih 

američkih država, koji je ovogodišnji 

dobitnik Nobelove nagrade za mir za 

Ugledajte se na All Gorea!
oblast ekologi-

je“, poručili su 

mladi ekolozi 

bh. političari-

ma. Poručili su i 

da se ne dozvoli 

da se „zbog ko-

risti uskog kru-

ga energetskog 

lobija naša lijepa državapretvori u 

poligon prljavih tehnologija razvijenih 

zemalja“. Koliko se cijene istinski eko-

lozi u svijetu, pokazuje činjenica da su 

Nobelovu nagradu za mir u protekle tri 

godine dobili ekolozi.

Federalna vlada dala je suglasnost 
na Odluku Skupštine ovog društva sa 
ograničenom odgovornošću o promje-
ni naziva firme Mittal Steel Zenica u 
ArcelorMittal Zenica d.o.o koji je usvo-
jen od strane Skupštine društva kao 
novi logo kompanije. 

ArcelorMittal

Rad na crno
Kantonalna uprava za inspekcijske 

poslove ZDK u devet mjeseci 2007. obavi-

la je 2.468 kontrola u suzbijanju rada na 

crno, a inspektori su zatekli 1.247 osoba 

koje nisu bile u radnom odnosu, od čega 

635 kod poslodavaca pravnih subjekata i 

639 kod poslodavaca fizičkih subjekata. 

Rezultat inspekcijskih kontrola u oblasti 

rada i radnih odnosa za devet mjeseci ove 

godine je zapošljavanje novih 837 osoba. 

U Sejmenskoj 

džamiji prošlog vi-

kenda priređen je 

prigodan program u 

povodu obilježava-

nja 500 godina od 

izgradnje jedne od 

najstarijih džamija u 

gradu, koja se nalazi 

pod zaštitom države i 

ubraja se u red značajnih kulturno-hi-

storijskih spomenika. Pretpostavlja se 

da je ova džamija sagrađena početkom 

16. stoljeća, te da je njen graditelj bio 

oficir janjičarske vojske. U programu 

Petsto godina Sejmenske džamije

su učestvovali članovi hora zeničkog 

Medžlisa ‘’El-Quds’’, te glumica Sabina 

Kulenović, koja je čitala stihove Abdu-

laha Sidrana i Muhameda Kondžića. 

Svečanosti su, između ostalih, prisu-

stvovali naibu-reis Islamske zajednice 

u BiH Ismet ef. Spahić, muftija zenički 

Ejub ef. Dautović, načelnik Općine Ze-

nica Husejin Smajlović, te predstavnici 

zeničkog Medžlisa koje je predvodio 

predsjednik Izvršnog odbora Muha-

med Begagić. 

Prošle sedmice završena je imple-

mentacija projekta „Kreativne radioni-

ce primijenjene umjetnosti“ autorice 

Emine Talić, koji je finansiran iz sred-

stava granta za mlade Općine Zenica. 

Realizirano je 16 radionica ručne izra-

de nakita od glinamola, perlica, žice, 

kamenčića, kože i drugih materijala. 

Učenici od I do IV razreda OŠ „Ahmed 

Muradbegović“ u Lokvinama, kroz za-

bavu, druženje i kreativni istraživački 

rad, napravili su oko 300 modela ruč-

no rađenog nakita. Djeca ovog uzrasta 

imaju potrebu za aktivnošću u raznim 

sferama obrazovanja, jer žele istra-

živati, eksperimentisati, dokazivati 

Kreativne radionice u Lokvinama

se, pronalaziti sebe i svoje talente. 

Vannastavne i vanškolske aktivnosti 

ovog tipa idealana su prilika da djete 

otkrije neki svoj skriveni talent,  svoj 

likovni rukopis, da prona-

đe još jedan novi koristan 

hobi, te da se druži sa 

svojim vršnjacima. Stoga, 

osnovna svrha projekta bila 

je poboljšanje kvalitete ži-

vota djece koja žive u rural-

nom području, te razvijanje 

pozitivnog stava o ručnom i 

kreativnom radu.

Dvanaesta savezna i treća među-

narodna izložba sitnih životinja, te 

četvrta specijalna izložba golubova 

“Zenički prevrtač“ održana je prote-

klog vikenda na Kamberovića polju. 

U kategoriji ptica nagradu je dobio 

uzgajivač Krsto Cvijanović iz Zenice, u 

kategoriji golubova uzgajivač Hasan 

Softić iz Zenice, u kategoriji izložbene 

peradi uzgajivač Joka Hasić iz Tuzle, 

u specijalki goluba Budimpeštanski 

visokoletač uzgajivač Zijad Sušić iz 

Zenice, te u specijalki Zeničkog pre-

Međunarodna izložba sitnih životinja

Golub Saliha Bošnjaka šampion

vrtača uzgajivač Salih Bošnjak iz Ze-

nice. Posljednjeg dana izložbe sitnih 

životinja, u organizaciji Kinološkog 

društva BiH održana je revija tornjaka. 

Prisutni su mogli vidjeti i sedmogodiš-

njeg tornjaka Bilova, vlasnika Mujage 

Selmana iz Ključa, svjetkog šampiona 

ove autohtone rase pasa za 2007. go-

dinu. Na izložbi je učestvovalo više od 

150 izlagača iz država ex Jugoslavije, 

te Bugarske, Rumunije i Mađarske, sa 

više od 2.000 eksponata - golubova, 

ptica pjevačica i papiga, kunića, fazana 

i raznih vrsta domaće i divlje peradi, te 

kućnih ljubimaca. Organizator izložbe 

bilo je Udruženje građana za uzgoj i 

zaštitu sitnih životinja Zenica, a povod 

je bio 50 godina osnivanja i 20 godina 

obnoviteljskog rada ovog udruženja. 

U naselju Čajdraš nedavno je nad-

biskup bosanski msgr. Vinko Puljić u 

prisustvu velikog broja vjernika slavio 

svetu misu i posvetio crkvu Presveto 

srce Isusovo. Ovo slavlje priređeno je 

u povodu 30 godina djelovanja kato-

ličke župe u ovom kraju. Župa Čajdraš 

ustanovljena je 1977.godine, a dvije 

godine kasnije, kako stoji u prigodnom 

pismu o obljetnici slaganjem „cigle po 

ciglu“ sagrađena je i crkva. Od tada je 

ova bogomolja okupljalište za 450 po-

rodica, odnosno 1800 vjernika. Poslije 

ratnih dešavanja u župi Čajdraš danas 

Nadbiskup Vinko Puljić 
posvetio crkvu u Čajdrašu

živi 210 obitelji sa oko 600 vjernika. 

Slavlje koje su stanovnici Čajdraša pri-

redili u povodu 30-to-

godišnjice postojanja 

velečasni Ivan Tomić, 

župnik u Čajdrašu je 

kazao da posvećenje 

crkve budi nadu u 

bolje sutra, ne samo 

katolicima, nego svim 

narodima na ovim po-

dručjima. 

 * FLASH INFO * FLASH INFO * FLASH INFO * FLASH INFO *FLASH INFO *FLASH INFO *FLASH INFO *FLASH INFO *FLASH INFO *FLASH INFO *FLASH INFO *

Imajući u vidu broj saobraćajnih nezgoda koje su se dogodile proteklih godina 

na dionici magistralnog puta M-17 Karuše - Visoko te posljedice sa većim brojem 

smrtno stradalih osoba, Federalna direkcija cesta pristupila je planskom stvaranju 

uslova za nesmetano i sigurno odvijanje saobraćaja na magistralnom putu M-17. 

Na dionici puta Karuše-Visoko na dva lokaliteta postavljeni su kontrolni mjerači br-

zine, a u toku su radovi na postavljanju žičane ograde na dionici Zenica-Lašva te 

uklanjanju nelegalno postavljenih reklamnih panoa duž magistralnog puta M-17. 

U protekla dva mjeseca u Službu za urbanizam i prostorno planiranje Općine 

Zenica podneseno je 40-ak zahtjeva za legalizaciju bespravno izgrađenih objekata. 

Općini Zenica počela je s primjenom Odluke o legalizaciji bespravno izgrađenih gra-

đevina, koja je usvojena na Skupštini ZDK krajem jula. Odluka pruža veće mogućno-

sti da se legalizuju bespravno izgrađene građevine, mada bi procedura rješavanja 

mogla potrajati nešto duže, jer se u međuvremenu vrše i izmjene regulacionih pla-

nova. Na području ZDK vjeruje se ima oko 10.000 bespravno izgrađenih objekata.

Ceste Bespravna gradnja

Ekološki pokret „Otpor“ uputiće 

resornom federalnom i državnom 

ministarstvu zahtjev da se pepelarske 

tise stave na crvenu listu zaštičene 

flore BiH, kao i da se zaštite arheo-

loška nalazišta - Markin kamen kod 

Lastavice i kamenih kugli na Bristovcu 

i Pepelarima koje ulaze u Park priro-

de Babina. „U Pepelarima su prisutne 

muška i ženska tisa. Ženska tisa ima 

svoj obim 483 centimetra i gledajući 

dokumentarnu emisiju na Hrvatskoj 

radio televiziji, gdje je prikazan film 

o tisi staroj 1600 godina u Jorkširu u 

Engleskoj koja je obimom duplo ma-

Zaštititi Pepelarsku tisu

nja od pepelarske, tako da se može 

sa sigurnošću tvrditi da je pepelarska 

tisa sigurno starija od 2000 godina, 

te možda i najstarija na svijetu“, kaže 

profesor Smajlović, predsjednik Eko-

loškog pokreta „Otpor“.  

Povodom Dana štednje, ekološka 

sekcija OŠ „Meša Selimović“ napravi-

la je projekat.  Ekološka sekcija broji 

trideset članova, pod rukovodstvom 

nastavnika Amera Razića. Oni su se 

pored štednje novca bazirali i na 

štednju električne energije, vode 

te prirodnih resursa. Predstavnici 

Procredit banke su posjetili niže ra-

zrede i održali predavanje o temi. 

Prikupljeni materijal koji je izložen 

na plakatu članovi su pronašli sami 

te uz malu pomoć nastavnika na-

pravili plakat koji će se još nekoliko 

dana nalaziti na izloženom mjestu. 

Sekcija je anketirala nekoliko razreda 

Pokloni za mališane
Hypo Alpe Adria bank u Zenici, po-

vodom Dana štednje pripremila je  niz 

iznenađenja za najmlađe Zeničane. Na 

porođajnom odjelu Kantonalne bolnice 

uručene su štedne knjižice novorođenim 

djevojčicama i dječacima. Dodijeljeno je 

ukupno osam štednih knjižica na kojima 

je kao poklon upisan štedni ulog od po 

100 KM. Kasice Hypo Alpe Adria bank i 

slatka iznenađenja dobilo je i 75 djevoj-

čica i dječaka u zeničkom obdaništu Pče-

lica. „Cilj ove, sad već tradicionalne akcije 

Hypo Alpe adria banke je da naše sugra-

đane, a posebno mališane, navikavamo 

na štednju, odnosno racionalno trošenje 

novca“, rekla nam je direktorica poslov-

nice ove banke u Zenici Sabaha Grcić.

Mladi ekolozi o štednji

škole, te učenike upoznala sa pred-

nostima štednje. Inače, članovi ove 

sekcije pripremaju prezentaciju o 

temi AIDS-a koja će se također održti 

u prostorijama škole 1. decembra na 

Svjetski dan borbe protiv AIDS-a. 

BSC Zenica u okviru kontinuiranih aktivnosti pruža podršku razvoju podu-

zetništva u Zenici. 23. oktobra otvoren je drugi, završni krug BSC takmičenja po-

slovnih planova za sve mlade od 18 do 35 godina koji žele napraviti promjenu i 

osnovati vlastito preduzeće. Pobjednici će osvojiti vrijedne nagrade: besplatnu 

registraciju firme, 2500 eura konsultantskih usluga, najpovoljniji mikro kredit u 

iznosu od 1.000 do 10.000 eura te prostor u Poslovnom inkubatoru.

U nizu aktivnosti BSC-a, u periodu od 5. do 9. novembra BSC je u suradnji 

sa partnerima, agencijom ZEDA i Općinom Zenica organizirao “Sedmicu pre-

duzetništva/tjedan poduzetništva” u Zenici.

Ovom prilikom Zenicu je posjetio gosp. Igor Medić, direktor Poslovnog inku-

batora u Osijeku i inicijator pokretanja mreže Poslovnih inkubatora u Hrvatskoj.

Tokom sedmice organizirano je niz okruglih stolova, sastanaka, predava-

nja/treninga te posjeta Poslovnom inkubatoru Zenica. Posebnu pažnju javno-

sti izazvalo je predavanje gosp. Medić a o temi «Gerilla marketing», održano 

8. novembra u Velikoj sali Općine Zenica.

Aktivnosti tokom sedmice preduzetništva organizirane su sa ciljem obje-

dinjavanja inicijativa i ostvarivanja sinergije svih institucija u Zeničko- doboj-

skom kantonu koje su usmjerene ka 

poticaju i razvoju preduzetništva.

Ovom prilikom pozivamo i ohra-

brujemo mlade koji žele da pokrenu 

vlastiti biznis a nemaju potrebne 

informacije ili finansijska sredstva 

za to, da se uključe u aktivnosti BSC 

Zenica !

BSC Zenica, 
Travnička cesta br.1
tel: 032 201 230, 032 201 231
info@bsczenica.org 
www.bsczenica.org

Business Start – up 

Centar (BSC) nastavlja 

podršku razvoja 

preduzetništva u Zenici

Zeničanin Goran Čaušević pred-

stavio se s albumom “Stare staze”, 

nastalim nakon 18 mjeseci upornog 

rada i snimanja po Evropi. Album je 

snimljen u studiju Black Jack White 

Production, a producent je Amil Čau-

šević, koji potpisuje i miks i mastering, 

dok je design omota za CD uradila Azra 

Jabandžić, inače menadžerica sastava. 

Pored članova grupe Black Jack Whi-

te: Amil Čaušević - gitara i klavir, Zaid 

Esmat Shawket - violina, kao gosti su 

učestvovali Emir Alić za bubnjevima i 

basista Admir Čaušević. Prvi video spot 

urađen je za pjesmu “Mehmed Paša” i 

već se emituje u programima doma-

ćih TV kuća. Režiju video spota uradio 

je Damir Mujagić. Očekuje se skora 

koncertna promocija ovog albuma. 

S albumom “Stare staze”, Black Jack 

White & Goran Čaušević predstavljaju 

Stare Staze  

bh. publici elegantan spoj tradicije i 

modernosti. Izvedbe Gorana Čauševi-

ća kao i aranžmani Black Jack White-a 

uspijevaju sačuvati izvornu ljepotu 

sevdaha i starogradske muzike, koji 

su obogaćeni modernim elementima 

popa, klasične muzike i jazz-a.

“Svijet kakav želim”, naziv je 

prve zbirke poezije 13-godišnje Ze-

ničanke Ene Kučuković koja je svoju 

promociju, u prisustvu velikog broja 

sugrađana, prijatelja, ali i vršnjaka 

iz školskih klupa, imala u zeničkom 

domu Preporoda. U sferi intereso-

vanja mlade i iznimno talentovane 

spisateljice Ene Kučuković su različi-

te teme, od ljubavnih, deskriptivnih, 

socijalnih, društvenih, a najčešće o 

školi i porodici. 

Svijet kakav želim

Mlada zenička muzička 

nada Ado Varupa, gitarista i 

klavirista, pohađa četvrti ra-

zred Srednje muzičke škole u 

Zenici. Ovaj talentovani mladić 

bavi se komponovanjem, kako 

klasikom tako i modernjaci-

ma... Do sada ima napisanih 

20-ak pjesama, za koje je ura-

dio i muziku. Uskoro bi trebao 

snimiti dva singla, te spot.

Ado Varupa, muzičar koji dolazi

Nakon dva poraza 

na otvaranju sezone 

košarkaši Zenica Čelika 

upisali su dvije vezane 

pobjede. Savladali su 

na gostovanju Leotar te 

Posušje kod kuće, te se 

sada nalaze na petom 

mjestu Lige 13 za košar-

kaše BiH. Iako je ekipa 

Posušja tradicionalno 

neugodan protivnik Ze-

ničanima na Bilmišću, 

prošle subote su momci 

Marka Trbića uspjeli slaviti sa 73:65. 

Posušaci su cijelim tokom susreta dr-

žali rezultatski priključak, a u dva na-

vrata uspijevali su i dolaziti u vodstvo 

od po četiri poena. 7:11 i 45:49. Ipak 

na kraju su domaći imali više nerava 

Savladano i Posušje

te u posljednjoj četvrtini riješili susret. 

Prvo ime meča bio je Admir Alić, krilo 

domaćina koji osim 23 postignuta po-

ena, uspješno obavio posao u odbrani, 

zaustavivši iskusnog Tihomira Musta-

pića na svega 13 poena.    

Minimalnom ali zasluženom po-

bjedom nad ekipom Laktaša prošlog 

vikenda od 1:0 nogometaši Čelika 

vratili su se na drugo mjesto na premi-

jerligaškoj ljestvici. Jedini pogodak na 

utakmici postigao je Josip Lukačević 

koji je eurogolom sa 25 metara isko-

sa sa lijeve strane obezbjedio svom 

timu tri vrlo bitna boda.  Crveno-crni 

su tako uspješno nastavili put za pla-

sman u sami vrh na kraju prvog dijela 

sezone. Do kraja su tri kola, a Čelik igra 

sa Jedinstvom i Orašjem na gostova-

nju i Sarajevom kod kuće. Prvi meč je u 

subotu u Bihaću gdje će   “crveno-crni” 

pokušati ostvariti dobar rezultat, što 

je u ovom momentu sve sem poraza.  

U međuvremenu u srijedu je Čelik sa 

2:0 poražen u prvom susretu osmine 

Čelik u subotu u Bihaću

finala Kupa BiH od Posušja na Mokrom 

Docu. U revanšu koji je na programu 

28. novembra momci trenera Ive Ištu-

ka pokušaće nadoknaditi ta dva gola 

zaostatka i plasirati se u završnicu naj-

masovnijeg nogometnog takmičenja 

u našoj zemlji.

Osvajanjem maksimalnih 10 bo-

dova u sedmom kolu Amater bowling 

lige BiH, ekipa Strike je sustigla vodeći 

Gaudeamus, te sada obje ekipe imaju 

po osvojena 53 boda. Predstoji žesto-

ka borba u nastavku prvenstva ekipa 

koje su najviše pokazale do sada. 

Strike sustiže Gaudemus

Ekipa Indexa je na trećem mjestu sa 

osvojenih 46, a AE Sigurnost četvrta 

sa 42 boda. Gvozdeni su peti sa 36, 

The Flinstones šesti sa 27, Old Stars 

Termika je sedma sa 25, Split je osmi 

sa 20, a posljednji deveti je sastav 

Strike1 koji ima 12 bodova. 

U organizaciji šahovskog kluba 

“Preporod” iz Zenice, od 4. do 11. 

novembra održava se 11. međuna-

rodni šahovski turnir “Zenica 2007”. 

Ovaj turnir je pozivnog karaktera i 

po jačini spada u petu kategoriju. 

Na turniru nastupa deset igrača iz tri 

zemlje. To su velemajstor Emir Diz-

Međunarodni šahovski turnir
darević, intermajstori Filip Ljubičić, 

Miloš Popović i Miodrag Perunović, 

a iz naše zemlje intermajstor Atif 

Dumpor, fide majstori Boško Tomić, 

Goran Trkulja i Enver Muratović, kao 

i majstorski kandidati Harun Pašalić 

i Tigran Kojić. Pokrovitelj turnira je 

općina Zenica.

Zenička modna dizajnerica Edina 

Osmančević nedavno je po deseti put 

svoje modele predstavljala u rodnom 

gradu. Bilo je to u Bosanskom narod-

nom pozorištu Zenica. Edina je izlagala 

i na „BH Fashion Week Sarajevo“ i „BH 

Fashion Week Tuzla“, te na mnogim 

samostalnim revijama u gradovima 

BiH. Svom prepoznatljivom brendu 

„Arahna“ (žena pauk), priredila je 

novu, sasvim drugačiju kolekciju, koja 

Modna revija Edine Osmančević

je za dizajnericu bila veliki izazov, te 

je vođena unutrašnjim umjetničkim 

izražajem, novoj kolekciji dala naziv 

„Arahna-Biznis Sexi Elegance“. Ko-

lekcija  se sastoji iz ženskih i muških 

kombinacija, modernog kroja sa dosta 

modnih detalja, namjenjena za po-

slovnog muškarca i ženu, što je velika 

promjena nakon pet prošlih kolekcija 

koje su sačinjavale uglavnom večernje 

toalete. 

Udruženje frizera Zenice prošlog 

vikenda u Hotelu Internacional orga-

nizovalo je reviju frizura. Na reviji koja 

nije bila takmičarskog karaktera pred-

stavili su se frizeri iz Zenice, Sarajeva i 

Banja Luke i Kaknja. “Cilj ove revije je 

bio da se razmjene iskustva kao teh-

nike modeliranja frizura”, kazala je 

Selma Karić, predsjednica udruženja 

frizera Zenice. 

Revija frizura

Iljo Dominković, prvi potpred-

sjednik i Munib Ušanović, generalni 

sekretar  N/FS BiH s jedne, a Husejin 

Smajlović, načelnik općine Zenica s 

druge strane potpisali su ugovor o za-

jedničkom aranžmanu kod realizacije 

projekta izgradnje Nogometnog centra 

u Zenici. Ovaj centar gradit će se na Cr-

kvičkom brdu, a zamišljen je kao kom-

pleks gdje će se okupljati i pripremati 

sve reprezentativne nogometne selek-

cije naše zemlje. Zenica I zenički sporti-

sti imat će mogućnost da centar koriste 

u svim slobodnim terminima. Ugovor o 

Nogometni centar u Zenici
Za izgradnju centra na raspolaganju će 

biti oko 4,5 miliona maraka (600.000 

dolara koje daje FIFA projekat “Goal” i 

2,5 miliona švicarskih franaka iz UEFA 

projekta “Hat-trick”). Vjeruje se da bi 

izgradnja ovog objekta mogla započeti 

već početkom 2008.godine. Površina 

parcele na kojoj se treba graditi Nogo-

metni centar u prvoj fazi bi bila oko 30 

duluma zemlje (29.126 metara kva-

dratnih). Na njemu bi bili smještena dva 

terena dimenzija 105m x 68m, jedan sa 

klasičnom prirodnom travom, drugi sa 

vještačkom travom. Pored njega pred- rekvizita i neophodni tehnički prosto-

ri. Na spratu je predviđen smještajni 

kapacitet od 28 dvokrevetnih soba u 

rangu hotela sa tri zvjezdice. U sklo-

pu objekta je i restoran za sportiste 

sa odgovarajućom kuhinjom, klupske 

prostorije i prostorije za sastanke i 

edukaciju. 

“Ovo je značajan dan za N/FS BiH i 

za grad Zenicu. Iskoristićemo moguć-

nost da preko FIFA projekta “Goal” i 

UEFA projekta “Hat-trick” započnemo 

sa izgradnjom jednog suvremenog 

nogometnog centra državnih repre-

zentacija. Grad Zenica je to zaslužio 

nakon potpisivanja Iljo Dominković. 

“Vrlo korektno smo i brzo uradili 

ono što se od nas tražilo. Uvjerio sam 

se u dobronamjernost predstavnika 

N/FS BiH. Zenica je najfudbalskiji 

grad u Bosni i Hercegovini i ovim 

se to praktično ovjerava. Ono što 

očekujem je da u projektu budemo 

brzi, efikasni, kvalitetni i da stvorimo 

pretpostavke za dalje kandidiranja za 

sredstva i za objekte”, rekao je zenički 

načelnik Husejin Smajlović.

Kako su najavili potpisnici Ugo-

vora, u narednih nekoliko mjeseci 

slijedi raspisivanje međunarodnog 

zbog svega onog što čini kroz klub 

Čelik i dugu nogometnu povijest, tako 

da će državne reprezentacije vrlo brzo 

moći ne samo nastupati u Zenici, nego 

se i pripremati u dobrim uvjetima. Mi 

ćemo uštediti značajna sredstva, sma-

njiti putovanja reprezentacije i njenih 

priprema. Ovaj proces je trajao osam-

devet godina i konačno je zaživio u Ze-

nici ponajviše zahvaljujući zalaganju 

kolege Sulejmana Čolakovića”, kazao je 

tendera za izradu kompletne pro-

jektne dokumentacije, a zatim i za 

izvođenje samih radova. Uspješno 

realiziran projekat izgradnje prve 

faze ovog modernog nogometnog 

centra bio bi preduslov da naš Nogo-

metni savez aplicira za nova sredstva 

FIFA i UEFA, koja bi omogućila daljnje 

aktivnosti, odnosno drugu fazu, sa 

novim sadržajima i objektima na Cr-

kvičkom brdu.

izgradnji Nogometnog centra u Zenici 

je zaključen na period od 30 godina, a 

to je bio uslov koji su tražili FIFA i UEFA 

uz mogućnost da se strane mogu do-

govoriti o produženju roka upravljanja 

na maksimalno još 15 godina, nakon 

čega bi ovaj objekat postao vlasništvo 

grada Zenice.  

viđen je teren sa vještačkom travom za 

mali nogomet dimenzija 20x40m. U 

sklopu lokacije je i parking prostor sa 

60 mjesta. Predviđena je tribina sa oko 

1.500 natkrivenih mjesta za sjedenje, a 

uz nju svi potrebni prateći prostori. Tu 

je prije svega, šest standardnih svlači-

onica, manja ambulanta za sportiste, 

prostorija za stručno oso-

blje, ostava 




